
Bildu parlamentu-taldeko foru parlamentari Maiorga Ramírez Erro jaunak Tafallako hegoaldeko saihesbidea izenekoa dela-eta Nafarroako Gobernuak 2013rako eta 2014rako dituen jarduketa- eta gastu-aurreikuspenei buruz aurkeztutako informazio eskaerari dagokionez (PES-25/13), hau erantzun du Sustapeneko kontseilariak:

Tafallako saihesbidearen proiektuak bi fase ditu:

1.- Lehen fasearen proiektua jada jendaurrean jarri da eta behin betiko onets daiteke.

2.- Bigarren fasearen proiektua jendaurrean jarri da ukitutako ondasun eta eskubideen ondorioetarako, eta, alegazioak aztertu ondoren, zenbait aldaketa egiten ari zaizkio proiektuari, alegazioak aintzat harturik. Jendaurrean jarri zen konponbidearen aldean aldaketa horiek funtsezkotzat jotzen badira, proiektua berriro jarriko da jendaurrean.
2013. urte honetarako jarduketa-aurreikuspena, berriz, proiektuak behin betiko onestea da. Aurreikusitako gastuari dagokionez, aurtengo gastua proiektua egiteko laguntza teknikorako kontratuaren likidazioari dagokio, hortik 117.562,47 € geratzen baitira ordaintzeko. Ekitaldi honetan ez dago aurreikusita obrak egiteko baliabide ekonomikorik.
2014ko ekitaldirako aurreikuspenak, azken batean, ekitaldi horretako aurrekontuetan obra horien kontratazioari eta exekuzioari ekiteko jar daitezkeen baliabideen mende egonen dira.

Iruñean, 2013ko martxoaren 4an
Sustapeneko kontseilaria: Luis Zarraluqui Ortigosa

